
	1.ՀՀ ֆինանսների նախարարություն
	19.04.2022թ.

	
	N 01/11-1/6815-2022

	ՀՀ ֆինանսների նախարարությունն ուսումնասիրել է «Անշարժ գույք հետ վերցնելու և վարձակալությամբ տրամադրելու մասին» Հայաստանի Հանրապետության կառավարության որոշման նախագիծը, որով առաջարկվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի տնօրինության Հայաստանի Հանրապետության Գեղարքունիքի մարզ, համայնք Ծովագյուղ հասցեում գտնվող 60 քառ.մետր մակերեսով կաթսայատունը և դրա զբաղեցրած, օգտագործման ու սպասարկման համար հատկացված 0,12273 հա հողատարածքը հետ վերցնել «Հայաստանի Հանրապետության Գեղարքունիքի մարզի Ծովագյուղ գյուղի Մուրացանի անվան միջնակարգ դպրոց» պետական ոչ առևտրային կազմակերպությունից և ուղղակի ձևով, 10 տարի ժամկետով, ուսումնական նպատակով, վարձակալությամբ տրամադրել Տարածքային զարգացման և հետազոտությունների կենտրոն հասարակական կազմակերպությանը՝ իր կողմից ներկայացված ծրագրով նախատեսված աշխատանքների իրականացման համար: Հաշվի առնելով, որ Նախագծին կից ներկայացված տեղեկանքում բավարար աստիճանի չի հիմնավորվել, թե ինչու է կոնկրետ ընտրվել հողամասի օտարման ուղղակի վաճառքի տարբերակը՝ առաջարկում ենք քննարկել հողամասի՝ աճուրդով կամ պետություն-մասնավոր գործընկերության շրջանակներում օտարման եղանակի նպատակահարմարության հարցը, որը կապահովի հավասար մրցակցային պայմաններ:

	Ընդունվել է ի գիտություն: Համաձայն ներկայացված իրավական ակտի նախագծի նախատեսվում է վարձակալության տրամադրել «ՀՀ Գեղարքունիքի մարզի Ծովագյուղ գյուղի Մուրացանի անվան միջնակարգ դպրոց» ՊՈԱԿ-ին անհատույց օգտագործման իրավունքով ամրացված Գեղարքունիքի մարզի Ծովագյուղ համայնքում գտնվող 60 քառ.մետր մակերեսով նախկին կաթսայատունը՝ դրա զբաղեցրած, օգտագործման ու սպասարկման համար հատկացված 0,12273 հա հողատարածքով: Հաշվի առնելով, որ  ՀՀ Գեղարքունիքի մարզի գյուղական համայնքների բնակիչների եկամուտների ավելացմանն աջակցելու համար Ծովագյուղ համայնքում ուսումնացուցադրական կենտրոն ստեղծելու նպատակով 2020 թվականի մարտից Ճապոնիայի կառավարությունը Տարածքային զարգացման և հետազոտությունների կենտրոն հասարակական կազմակերպությանը տրամադրել է 54 222 ԱՄՆ դոլար՝ շենքի կապիտալ վերանորոգման և այն ցուցադրական էներգոարդյունավետ կառույց դարձնելու համար, իսկ 2021 թվականի մայիսից GIZ-ը տրամադրել է 17 մլն. ՀՀ դրամ՝ տարածքում ցուցադրական այգիներ հիմնելու նպատակով, Տարածքային զարգացման և հետազոտությունների կենտրոն հասարակական կազմակերպությունը պարտավորվել է պայմանագիրն ուժի մեջ մտնելուց հետո՝ երկու տարվա ընթացքում կատարել 26 մլն. ՀՀ դրամի ներդրումներ: Վերը նշվածով պայմանավորված՝ Կոմիտեն առաջնորդվելով Հայաստանի Հանրապետության կառավարության 2020 թվականի  հունիսի 4-ի N 914-Ն որոշման 1-ին կետի 2-րդ ենթակետով հաստատված հավելվածի 3-րդ կետի 2-րդ ենթակետի պահանջներով, համաձայն որի պետական ոչ առևտրային կազմակերպությանն ամրացված գույքն ուղղակի ձևով կարող է վարձակալության տրամադրվել այն ֆիզիկական և իրավաբանական անձանց, ինչպես նաև անհատ ձեռնարկատերերին, որոնք տվյալ գույքի բարելավման նպատակով ներկայացրել են գործարար (ներդրումային) ծրագիր, մշակել է նշված իրավական ակտի նախագիծը:

	2. ՀՀ Գեղարքունիքի մարզպետարան
	13.04.2022թ.

	
	N 01 //2403-2022

	   <<Անշարժ գույք հետ վերցնելու և վարձակալությամբ տրամադրելու մասին>> ՀՀ կառավարության որոշման նախագիծն ուսումնասիրվել և քննարկվել է մարզպետարանում:
   Նախագծի վերաբերյալ դիտողություններ և առաջարկություններ չկան:  

	Ընդունվել է ի գիտություն:


	3. ՀՀ կադաստրի կոմիտե
	08.04.2022թ.

	
	N ՍԹ/3786-2022

	Ի պատասխան ՀՀ տարածքային կառավարման և ենթակառուցվածքների նախարարի 2022 թվականի ապրիլի 8-ի N ԳՍ//8614-2022 գրության՝ հայտնում ենք, որ «Անշարժ գույք հետ վերցնելու և վարձակալությամբ տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ առաջարկությունը.
   Նախագծի 1-ին կետից հանել ««Հայաստանի Հանրապետության Գեղարքունիքի մարզի Ծովագյուղ գյուղի Մուրացանի անվան միջնակարգ դպրոց» պետական ոչ առևտրային կազմակերպությունից» հետ վերցնելու մասին դրույթները՝ հաշվի առնելով այն հանգամանքը, որ «Հայաստանի Հանրապետության Գեղարքունիքի մարզի Ծովագյուղ գյուղի Մուրացանի անվան միջնակարգ դպրոց» պետական ոչ առևտրային կազմակերպության անվամբ անհատույց օգտագործման իրավունքի պետական գրանցում կատարված չէ:

	Ընդունվել է ի գիտություն: 
«ՀՀ Գեղարքունիքի մարզի Ծովագյուղ գյուղի Մուրացանի անվան միջնակարգ դպրոց» պետական ոչ առևտրային կազմակերպության անհատույց օգտագործման իրավունքի պետական գրանցում կատարված չէ, քանի որ Կազմակերպության հետ դեռևս չի կնքվել անհատույց օգտագործման պայմանագիր, սակայն հաշվի առնելով, որ համաձայն ՀՀ կառավարության 25.07.2002թ. թիվ 1392-Ն  որոշման քննարկվող անշարժ գույքն անհատույց օգտագործման իրավունքով ամրացվել է Կազմակերպությանը, անհրաժեշտ է նաև ՀՀ կառավարության որոշմամբ այն հետ վերցնել Կազմակերպությունից:   


	4. ՀՀ կրթության, գիտության, մշակույթի և սպորտի նախարարություն
	13.05.2022թ.

	
	N 01/20.1/10763-2022

	Տեղեկացնում եմ, որ ՀՀ կրթության, գիտության, մշակույթի և սպորտի նախարարությունը «Անշարժ գույք հետ վերցնելու և վարձակալությամբ տրամադրելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չունի:
	Ընդունվել է ի գիտություն

	5. ՀՀ էկոնոմիկայի նախարարություն
	26.05.2022թ.

	
	N 01/8105-2022

	Ի պատասխան Ձեր սույն թվականի մայիսի 10-ի թիվ ԳՍ//11534-2022 գրության՝ ուսումնասիրելով «Անշարժ գույք հետ վերցնելու և վարձակալությամբ տրամադրելու մասին» ՀՀ կառավարության որոշման նախագիծը, հայտնում ենք, որ ՀՀ էկոնոմիկայի նախարարությունը առարկություններ և առաջարկություններ չունի։
Միաժամանակ, ՀՀ էկոնոմիկայի նախարարությունը (այսուհետ՝ Նախարարություն) բարձր է գնահատում Հայաստանի Հանրապետությունում ներդրումներ կատարելու Տարածքային զարգացման և հետազոտությունների կենտրոն հասարակական կազմակերպության ցանկությունը, ինչպես նաև ողջունում   ներկայացված առաջարկները։
Բացի այդ, առաջարկը կարևորվում է նաև նրանով, որ դրա իրականացումը դրական ազդեցություն կունենա տարածաշրջանում կրթական ոլորտի զարգացման վրա։ 
Միաժամանակ, Նախարարությունը հայտնում է իր պատրաստակամությունը իր լիազորությունների շրջանակներում աջակցելու ներդրումային ծրագրի իրականացման հարցում, անհրաժեշտության դեպքում՝ մասնակցել քննարկումներին։
	Ընդունվել է ի գիտություն

	6. Վարչապետի աշխատակազմի Տարածքային զարգացման և շրջակա միջավայրի հարցերի վարչություն

	05.05.2022թ. 

	
	N 02/16.3/14320-2022

	Եզրակացություն
          «Անշարժ գույք հետ վերցնելու և վարձակալությամբ տրամադրելու մասին» Հայաստանի Հանրապետության կառավարության  որոշման նախագծի (այսուհետ՝ Նախագիծ)  վերաբերյալ առկա են հետևյալ նկատառումները՝
          1. Նախագծով նախատեսվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի տնօրինության Հայաստանի Հանրապետության Գեղարքունիքի մարզ, համայնք Ծովագյուղ հասցեում գտնվող 60 քառ. մետր մակերեսով կաթսայատունը և դրա զբաղեցրած, օգտագործման ու սպասարկման համար հատկացված 0.12273 հա հողատարածքը հետ վերցնել «Հայաստանի Հանրապետության Գեղարքունիքի մարզի Ծովագյուղ գյուղի Մուրացանի անվան միջնակարգ դպրոց» պետական ոչ առևտրային կազմակերպությունից և ուղղակի ձևով, 10 տարի ժամկետով, ուսումնական նպատակով, վարձակալության տրամադրել «Տարածքային զարգացման և հետազոտությունների կենտրոն» հասարակական կազմակերպությանը: Անհրաժեշտ է հստակեցնել թե արդյոք՞ պահպանվել են Հայաստանի  Հանրապետության կառավարության 2020 թվականի հունիսի 4-ի N 914-Ն որոշման 1-ին կետի 2-րդ ենթակետով հաստատված հավելվածի 7-րդ և 8-րդ կետի պահանջները, այն է՝ կոմիտեի նախագահը համապատասխան հայտը ստանալուց հետո վարձակալության տրամադրվող տարածքի մասին հայտարարությունը 10 աշխատանքային օրվա ընթացքում տեղադրում է կոմիտեի պաշտոնական կայքում և «www.azdarar.am» կայքում, որը պետք է ներառի տեղեկատվություն տարածքի գտնվելու վայրի, մակերեսի և ամսական վարձավճարի չափի մասին, վարձակալության տրամադրման ձևի, ինչպես նաև վարձակալության տրման նպատակի վերաբերյալ: Եթե հայտարարության տեղադրումից հետո 10 աշխատանքային օրվա ընթացքում տվյալ գույքի վարձակալության համար այլ հայտեր չեն ներկայացվել, ապա գույքը վարձակալության է տրամադրովում տվյալ հայտը ներկայացրած անձին:
    2.    Նախագծում վարձակալությամբ է տրվում  60 քառ. մետր  մակերեսով կաթսայատունը և դրա զբաղեցրած, օգտագործման ու սպասարկման համար հատկացված 0.12273 հա հողատարածքը սակայն ներդրումային նախագծում մինչև 24-րդ ամսվա վերջը ակնկալվում է ունենալ ուսումնացուցադրական տնկարան 0.3 հա տարածությամբ՝ ապահովված կաթիլային ոռոգման համակարգերով և տնկիներով, ուստի առաջարկում ենք  հստակեցնել մակերեսները:
   3.        Հայաստանի Հանրապետության անշարժ գույքի նկատմամբ իրավունքների պետական գրանցման վկայականում Հայաստանի Հանրապետության Գեղարքունիքի մարզի Ծովագյուղ համայնքի դպրոցին հատկացված հողամասի նպատակային նշանակությունը նշված է՝ բնակավայրերի, գործառնական նշանակությունը կամ հողատեսքը՝ բնակելի կառուցապատման, միևնույն ժամանակ հողամասի հատակագծում 0.12273 հա   հողամասի հատակագծում գործառնական նշանակությունը նշված է՝ հասարակական կառուցապատման: Կարծում ենք անհրաժեշտ է հստակեցնել և պարզել թե ինչու՞ է գործառնական նշանակությունը բնակելի կառուցապատման՝ հաշվի առնելով, որ հատկացված է Հայաստանի Հանրապետության Գեղարքունիքի մարզի Ծովագյուղ համայնքի դպրոցին: 
4.           Վարձակալությամբ տրամադրվող 60 քառ. մետր մակերեսով կաթսայատան շինությունը՝  ըստ ներդրումային նախագծի  նախատեսվում է կապիտալ վերանորոգել և կահավորել՝ որպես ցուցադրական էներգոարդյունավետ շինություն և ուսուցումների իրականացման վայր: Ներդրումային նախագծով ակնկալվում է մինչև 18-րդ ամսվա վերջը ունենալ 115 քառ. մետր տարածքով ուսումնական շենք: Կարծում ենք անհրաժեշտ է հստակեցնել՝ ինչպես՞ է 60 քառ. մետր մակերեով կաթսայատան շինության վերանորոգման արդյունքում ստացվելու  115 քառ. մետր շինություն: Եթե նախատեսվում է լրացուցիչ կառուցապատում իրականացնել, ապա հարկ է նշել, որ անհրաժեշտ է ձեռք բերել կառուցապատման իրավունք՝ կառուցապատման ենթակա հողատարածքի մասով:
5.           Ներդրումային նախագծով նախատեսվում է հիմնել ուսումնացուցադրական տնկարան, որը սակայն հողամասի նպատակային և գործառնական նշանակությանը չի համապատասխանում:

	1. Ընդունվել է ի գիտություն։
Որոշման նախագիծը մշակվել է հիմք ընդունելով Հայաստանի Հանրապետության կառավարության 2020 թվականի  հունիսի 4-ի N 914-Ն որոշման 1-ին կետի 2-րդ ենթակետով հաստատված հավելվածի 3-րդ կետի 2-րդ ենթակետի պահանջը, համաձայն որի Կազմակերպությանն ամրացված գույքն ուղղակի ձևով վարձակալության կարող է տրամադրվել այն ֆիզիկական և իրավաբանական անձանց, ինչպես նաև անհատ ձեռնարկատերերին, որոնք տվյալ գույքի բարելավման նպատակով ներկայացրել են գործարար (ներդրումային) ծրագիր և դիմել կազմակերպությանը։ 
      Եզրակացության մեջ հիշատակված ՀՀ կառավարության 2020 թվականի հունիսի 4-ի N 914-Ն որոշման 1-ին կետի 2-րդ ենթակետով հաստատված հավելվածի 7-րդ կետը տարածվում է աճուրդային կամ մրցութային եղանակով վարձակալության տրամադրելու դեպքերին։
2. Ընդունվել է։ Տարածքային զարգացման և հետազոտությունների կենտրոն ՀԿ-ի կողմից ներկայացված ծրագիրը խմբագրվել է։
3. և 5. Ընդունվել են։ Անշարժ գույքի սեփականության իրավունքի գրանցման վկայականում կատարվել է համապատասխան ուղղում և ՀՀ կադաստրի կոմիտեի կողմից տրամադրվել է N06052022-05-0009 վկայականը։
4. Ընդունվել է։ 

